
						維基文庫，自由的圖書館

					

					


					
					
					此页尚未校对




　〈士及第嘉祐中爲右司諫因極論內侍及樞密陳升之輩罷出守虔州政尚簡易嚴而不苛召諸縣令使〉

　〈人自爲治屢至空獄凡逰宦嶺表者死無所歸抃悉給以舟幷道里費攺鹽法平灘險民席其惠召爲侍〉

　〈御史累官太子少保謚清獻見宋史幷一統志〉周敦頥〈茂叔湖廣舂陵人學者稱濂溪先生初試〉

　〈將作監主簿遷分寧能决疑獄有聲望部使者薦爲南安司理叅軍有囚法不當死運使王逵性深刻欲〉

　〈深治之敦頥獨與辯不聽委手板曰尚可仕乎殺人媚人吾不爲也欲棄官去逵悟囚得免時茂叔年少〉

　〈不爲人所知興國宰程珦假倅南安視其氣貌匪常人與語果知道者令二字明道伊川師之及判合州〉

　〈趙抃爲監司惑扵𧮂口臨之甚威敦頥處之怡然旣而判虔州抃爲守熟視其所爲乃大窹執其手曰吾〉

　〈幾失君今日乃知周茂叔也後用趙抃呂公著薦擢廣東漕運虞部郎中攺提𠛬卒謚元公封汝南伯從〉

　〈祀廟庭〉劉彝〈執中福建懷安人㓜介特嘗師胡瑗善治水擢進士熈寧中以判運知虔州著正俗〉

　〈方斥淫巫三千七百家使以醫易業習俗遂變時饑民多棄子立法收養日給官米二升月一驗眡一境〉

